
UTANGULIZI WA MWANDISHI. 
Ndugu watanzania wenzangu, tafadhali naomba mfahamu mambo kadhaa hasa katika 

kuomba ufadhili. 

1. Kila ufadhili una vigezo vyake, hivyo unapaswa kujikita kwenye vigezo. Kuna baadhi 

ya ufadhili unaomba peke yake na chuo unaomba peke yake mfano Chevening, 

Commonwealth, Chinese Scholarship na kuna ufadhili unaomba na vyuo kwa 

pamoja katika ombi moja mfano Turkish Buslari scholarship, KNB Indonesian 

Scholarship na nyenginezo. Pia baadhi ya vigezo huwemo katika ufadhili Fulani na 

hukosekana kigezo hicho katika ufadhili fulani, mfano kigezo cha umri au uthibitisho 

wa ufasaha wa lugha ya kiingereza. Hivyo kabla ya kuanza maombi ya ufadhili au 

chuo husika, tafadhali pitia na soma maelekezo yote, hii itakusaidia kuwa na 

uhakika wa unachokifanya na kukuongezea nafasi ya kufanikiwa katika maombi 

yako. 

 

2. Fadhili na vyuo vyingi duniani vinavyopokea wanafunzi wa kimataifa (International 

students) huweka maelekezo juu ya namna ya kuomba, au huweka majibu ya 

maswali yanayoulizwa mara kwa mara (Frequently Asked Questions-FAQs) au 

huweka mawasiliano yao iwapo utahitaji kuwasiliana nao. Tafadhali hakikisha 

unasoma maelekezo haya au unapitia FAQs, na ikibidi fanya mawasiliano nao iwapo 

utakwama au utapata changamoto yoyote. 

 

3. Tafadhali fahamu kuwa fadhili nyingi huwa na ushindani wa hali ya juu, hivyo 

hakikisha unakidhi vigezo husika lakini pia unafata maelekezo husika kabla hujaanza 

kufanya maombi husika. Kusoma maelekezo husika kutakusaidia kutambua nini 

unafanya na hii itakupunguzia maswali au sintofahamu inayojitokeza wakati 

unafanya maombi yako. 

 

4. Kufanya maombi ya Fadhili hata kama ni za kulipiwa kila kitu (Fully funded) mara 

nyingi huhusisha gharama kama vile muda na pesa. Mfano unaweza kutumia pesa 

katika kutoa nakala, kuthibitisha nakala zako kwa mwanasheria, kubadilisha 

nyaraka ngumu kuwa nyaraka laini (scanning), kuperuzi mtandao na mambo 

mengine. Unapaswa kutenga masaa kadhaa kila siku kupitia taarifa za scholarship 

na kuangalia kama una sifa.  

 

5. JIAMINI, kama wengine walipata ufadhili, hata na wewe unao uwezo wa kupata. 

Muhimu ni KUJITUMA na kufuata maelekezo yote yanayotakiwa. Tafadhali pitia 

mfano wa uandishi wa email ambao nimeuainisha katika muongozo huu ili utumie 

kama njia ya mawasiliano iwapo utahitaji kufanya hivyo. Kumbuka kuwa 

mawasiliano kwa njia ya email ndio njia kuu ya mawasiliano kwa fadhili au vyuo 

vya nje ya nchi.  

 



6. Usisahau kumtanguliza Mwenyezi Mungu kwenye kila kitu ufanyacho. Kwa hakika 

haswa utakutana na changamoto kadhaa, tafadhali usikate tamaaa. Hata wengine 

pia walikutana na changamoto wakati wanaomba. Siku zote amini kuwa, 

aliyewawezesha wengine kupata ndiye atakayekuwezesha wewe kupata. 

 

7. Jihadhari na utapeli, kwenye uombaji wa ufadhili kuna utapeli pia hivyo hakikisha 

unahakiki ufadhili/chuo husika ili kuepuka kutapeliwa. Kumbuka kuwa si kila 

tangazo la ufadhili/udahili ni la kweli. 

 

8. Epuka kunakili taarifa za mitandaoni na badala yake andika maandiko yako au ikibidi 

kuchukua taarifa za mtandaoni basi mtaje na muandishi ili kuepuka kosa la kunakili 

(plagiarism). Kuwa mkweli katika maelezo yako wakati unaandaa Wasifu binafsi 

(CV) au mpango wa masomo (Study plan) au barua ya motisha (motivational letter) 

au insha (essays). Mara nyingi uitwapo katika usaili, baadhi ya maswali huulizwa 

kulingana na taarifa ulizojaza katika nyaraka nilizotaja hapo awali, sasa kama 

umedanganya itakuwa vigumu kwako kujitetea. 

 

9. Unashauriwa kuomba fadhili nyingi kadiri uwezavyo kulingana na vigezo 

unavyokidhi. Hata hivyo, ushauri wangu ni kuchagua fadhili zisizopungua 3 na 

zisizozidi 10 na kuhakikisha unazifatilia kwa umakini mkubwa sana. Kumbuka kuwa, 

kuomba fadhili nyingi bila kufata maelekezo husika au kukidhi vigezo husika 

hakukuongezei nafasi ya kupata badala yake nafasi ya kupata inaongezeka iwapo 

utafata maelekezo/vigezo husika hata kama utaomba ufadhili mmoja tu. (Hoja sio 

wingi wa kuomba fadhili nyingi, bali kinachosisitizwa ni kufata maelekezo husika 

kisha kuomba fadhili husika) 

 

10. Tafadhali tambua kuwa uombaji wa fadhili au vyuo unahitaji umakini wako. 

Usiharakishe kutuma maombi kabla hujasoma maelekezo husika. Mfano, kuna 

baadhi yetu walifika mpaka chuo husika walichoomba wakidhani kuwa fadhili 

waliyopata ni ya kulipiwa kila kitu (fully funded) hali yakuwa ni ya kulipiwa baadhi 

(partially funded) na hivyo kupelekea kusoma kwa shida, kupata msongo wa 

mawazo na athari nyengine. Yasingewapata haya laiti wangelisoma maelekezo 

husika ya fadhili/chuo kabla ya kuomba. 

 

11. Nafahamu UGUMU unaopatikana wakati wa kufatilia fadhili mbalimbali lakini 

JITAHIDI ufanye maombi wewe mwenyewe na sio kufanyiwa na mtu au wakala. 

Hii itakurahisishia wakati wa usaili (interview) kwa kuwa utakuwa unajuwa 

ulichokiandika wakati unafanya maombi. 

  

 

 



INDHARI: Lengo la muongozo huu ni kukupa mwanga wa namna ya kuomba ufadhili 

au chuo husika. Mwandishi hatoi huduma ya kufanyia watu maombi ya ufadhili wa aina 

yeyote ile, lakini yupo tayari kukusaidia pale utakapokwama kwa fadhili ambazo ana 

uzowefu nazo. Aidha maoni yaliyoandikwa humu hayatokani na taasisi au bodi ya 

ufadhili husika bali yanatokana na uzoefu wa mwandishi katika ufadhili husika. 

 

 

USHAURI: Iwapo una maswali yahusuyo scholarship hii ya Erasmus mundus, tafadhali 

jiunge na group la WhatsApp la “Prospective EMA Tanzania” ambapo wanufaika wa 

scholarship hii wapo na watakusaidia kwa haraka zaidi. Wanufaika wana uzoefu zaidi 

juu ya scholarship hii kuliko muandishi wa muongozo huu. Kiunganishi cha kujiunga na 

group kipo katika ukurasa wa mwisho wa muongozo huu. 

 

  



MAELEZO JUU YA UFADHILI WA ERASMUS MUNDUS 

SCHOLARSHIPS. 
UTANGULIZI. 

Erasmus Mundus Scholarships ni miongoni mwa miradi ya Erasmus+ yenye lengo la 

kusaidia sekta ya Elimu, mafunzo, michezo na vijana inayofadhiliwa na Umoja wa Ulaya 

(EU). Ufadhili huu unatoa fursa ya kusoma Shahada ya Uzamili (Masters) katika vyuo 

kadhaa vya Ulaya au nje ya Ulaya (vyuo vyenye mafungamano na vyuo vya Ulaya). Mara 

nyingi Master’s kupitia ufadhili huu hutolewa kwa mashirikiano ya vyuo visivyopungua 

vitatu vya Ulaya (au nje ya Ulaya) na ndio maana Masters hizi huitwa Joint Master’s 

(Erasmus Mundus Joint Masters-EMJM).  

Ufadhili huu utakuwezesha kusoma Joint Master’s itakayotolewa na chuo zaidi ya kimoja, 

ndani ya muda wa mwaka 1 au 2 (60, 90 or 120 ECTS credits) huku ukilipiwa gharama za 

usaviri, Visa na gharama za maisha kwa muda wote wa masomo. 

Tafadhali tembelea kiunganishi hiki ili kusoma ushauri kwa waombaji https://www.em-a.eu/  

Ufadhili huu ni miongoni mwa fadhili shindani duniani na ni miongoni mwa ufadhili wenye 

upekee kwa kuwa: 

 Kila program (Master’s) inatarehe zake za kuanza kupokea maombi na kufunga lakini 

mara nyingi huanza Octoba na kufungwa Januari (yamwaka unaofata) kila mwaka. 

 Program (Master’s) hiyo hiyo inapokea waombaji kupitia Erasmus na pia waombaji 

wanaojilipia wenyewe. Hivyo muombaji anatakiwa awe makini wakati anafanya 

maombi. 

 Vigezo vya udahili hutofautiana kwa baadhi ya program (Master’s) hivyo waombaji 

wanashauriwa kuzingatia vigezo husika katika program husika. 

 Kila program (Master’s) ina website yake ambayo itakupa maelekezo yote kuhusu 

namna ya kuomba ufadhili huu ikiwemo maelezo ya program husika, modules zake, 

vyuo husika vitakavyoshirikiana kutoa hiyo program, mahitajio na hatua za kufanya 

maombi husika. 

 Ili kujua program (Master’s) husika utapaswa kutembelea program catalogue kupitia 

link hii https://www.eacea.ec.europa.eu/scholarships/erasmus-mundus-catalogue_en 

ambapo hapo utatafuta program inayokufaa au inayoendana na wewe kisha aidha 

bonyeza jina la program husika au bonyeza website ya joint Master’s. Website zote 

zitakuelekeza hatua unazotakiwa kufanya. 

 

Baadhi ya faida za ufadhili huu ni pamoja na: 

 Kusoma shahada ya uzamili ndani ya mwaka 1 au 2 katika zaidi ya vyuo vikuu 2 

vya Ulaya 

 Kulipiwa ada ya masomo 

 Kulipiwa pesa za utafiti 

 Kulipiwa gharama za usafiri. 

 Kulipiwa gharama za Visa na bima ya afya 

https://education.ec.europa.eu/education-levels/higher-education/inclusive-and-connected-higher-education/european-credit-transfer-and-accumulation-system
https://www.em-a.eu/
https://www.eacea.ec.europa.eu/scholarships/erasmus-mundus-catalogue_en


 Kulipiwa posho la kujikimu la kila mwezi uwapo Ulaya. 

 Kushiriki matukio mbalimbali yatakayosimamiwa na Erasmus+ 

 Kuungana na wanufaika wengine wa Erasmus Mundus zaidi ya 50,000 

 Kujifunza tamaduni mpya ya watu wa Ulaya au watu wengine wanufaika wa 

Erasmus Mundus 

     

Mchakato wa ufadhili huu ni kama ifuatavyo: 

Mchakato wa ufadhili huu upo tofauti kidogo na fadhili nyengine hivyo kila program ina 

mchakato wake. Hata hivyo jedwali lifuatalo linaonesha kwa ujumla namna mchakato 

unavofanyika: 

 

Kufunguliwa kwa dirisha la maombi na 

kuanza kupokelewa kwa maombi ya ufadhili 

Kuanzia Octoba, 2024 

Kufungwa kwa dirisha la maombi na mwisho 

wa kupokelewa kwa maombi ya ufadhili. 

Januari 2025. 

Maombi huchakatwa ikiwemo kufanywa kwa 

usaili (interviews) 

Kuanzia Novemba mpaka Machi 2025 

Majibu ya ufadhili Kuanzia Machi mpaka Juni 2025 

Masomo huanza  Septemba 2025 

 

VIGEZO STAHIKI VYA UFADHILI HUU (ELIGIBILITY CRITERIA) 
 Kuwa raia wa mataifa mbalimbali ikiwemo Tanzania. 

 Kuwa na shahada ya awali au kuwa mwaka wa mwisho katika shahada ya awali 

ambapo utakuwa umemaliza ifikapo Septemba 2025. 

 Kuwa tayari kuanza masomo ya Shahada ya Pili mwezi Sept 2025. 

 Kutokuwa na uwezo wa kusoma shahada ya uzamili katika vyuo vya Ulaya. 

 Kutuma nyaraka zote hitajika katika muundo uliopendekezwa.  

 Baadhi ya vigezo hutegemea na program husika unayoomba hivyo fatilia vigezo vya 

program yako. 

 

NYARAKA ZINAZOHITAJIKA. 
 Nyaraka za kitaaluma (Academic certificates and transcripts) 

 Barua kutoka kwa wadhamini wawili wa kitaaluma (Two academic referees) 

 Hati/pasi ya kusafiria  

 Cheti cha lugha kama IELTS au TOEFL, au barua inayothibitisha kuwa ulisoma 

shahada ya awali kwa kiingereza (English proficiency letter)  

 Barua ya motisha (Motivational letter) 

 Uthibitisho wa makazi (Proof of residence) hii utaipata kutoka kwa Mwenyekiti au 

Sheha. 

 Wasifu binafsi (CV) 



VIGEZO VYA UCHAGUZI (SELECTION PROCESS AND CRITERIA) 
Tafadhali zingatia kuwa mchakato huu kwa kuwa ndio utakaokusaidia kufanikiwa kupata 

ufadhili huu. Uchaguzi wa waombaji wa ufadhili huu hufanywa baada ya maombi ya 

waombaji hupewa alama (score graded) kulingana na vitu vifuatavyo: 

 Uhodari wa kitaaluma (Academic merit) 

 Ubora wa barua ya motisha (Motivational letters) 

 Uwezo wa kuleta mabadiliko ya kimaendeleo katika nchi yako (Potential impact on 

the development (Sustainable Development Goals) of the candidate’s home country- 

make sure you include this in your motivational letter and elaborate more during the 

interview) 

 Barua 2 za mapendekezo (2 Recommendation letters) 
 

JE NI LAZIMA UWE NA CHETI AU UFANYE MTIHANI WA KIMATAIFA 

WA KIINGEREZA (IELTS AU TOEFL)? 
Jambo jema ni kuwa Ufadhili huu wa Erasmus Mundus hauna kigezo cha ulazima wa kuwa 

na cheti cha kuthibitisha ufasaha wa lugha ya kiingereza yaani IELTS au TOEFL kwa 

program nyingi. Hata hivyo, uandishi wako wakati unaandaa motivational letter au wakati 

wa interview utatumika kukupima uwezo wako katika kuandika na kufikisha ujumbe kwa 

kiingereza.  

 

Aidha hata kwa vyuo ambavyo vitahitaji vyeti hivi vya ufasaha pia omba na tumia English 

proficiency letter kutoka chuo ulichosoma shahada ya awali.  

 

Hata hivyo, ni muhimu kufahamu kuwa iwapo utafanikiwa kupata ufadhili huu, masomo 

pamoja na mazingira yako yatakuwa ni kwa lugha ya kiingereza kwa asilimia zaidi ya 98 

(kuna baadhi ya nchi utajifunza lugha ya nchi husika). Ni juu yako kuhakikisha unaijua 

lugha hii kwa ufasaha ili kuepuka madhara yasiyo ya lazima kama vile kufeli na msongo 

wa mawazo. 

 

 

 

 

 

 

 

 



NAMNA YA UOMBAJI HATUA KWA HATUA  
Fungua kiunganishi hiki ili kuanza maombi ya ufadhili huu 

https://www.eacea.ec.europa.eu/scholarships/erasmus-mundus-catalogue_en  

 

Utafunguka ukurasa wa course catalogue kama hivi: 

 
Tumia Filter by ili kupata program yako unayoitaka au unaweza kuangalia program zote 

189 zilizopo kwa mwaka huu (2025/26) kwa kutumia navigation button ya next iliyopo 

chini kabisa ya ukurasa huu.  

Mfano mimi nimetafuta program ya soil science, hivyo nimeandika “soil science” katika 

sehemu ya “keywords” na baada ya ku search ikaja hivi: 

 

https://www.eacea.ec.europa.eu/scholarships/erasmus-mundus-catalogue_en


Katika program zilizokuja, moja haipokei maombi mapya (emiSS) kwa mwaka huu 

(2025/26) (au pia inawezekana bado dirisha lake halijafunguliwa) na nyengine inapokea 

(IMSOGLO dirisha lake limefunguliwa kuanzia Octoba 1 2024). Bonyeza katika website ya 

program husika (kwa hapa nitabonyeza  https://imsoglo.eu/ ili nisome maelekezo 

yanayohitajika kwa program hii) na imenipeleka katika website husika: 

 
Tafadhali soma maelezo yote katika website husika  

 
Kabla sijabonyeza “Apply now” nimepitia kila ‘tab’ ikiwemo ya Programme: 

https://imsoglo.eu/


 
Ikiwemo ‘Admission & Application’:  

 
Maelezo ya namna ya kuomba utayapata ktk section hii, mfano: Hapa wameelezea kuwa 

kuna “IMSOGLO application manual” ambayo ni muhimu kuipitia kabla hujaanza maombi 

yako. Pia wameelezea mambo watakayoangalia ni Academic merit, CV and Motivation. Na 

matokeo yatatoka kabla ya April 2025. 



 
Ikiwemo ‘Scholarships & Fees’: 

 
Ikiwemo ‘Questions’, ‘Contact’, ‘Partners’ and ‘Testimonials’ 



 
 

Na ndivyo ninavyokushauri, hakikisha kabla hujaanza kuomba basi umepitia maelekezo 

yote kuhusu program husika. Hii itakusaidia kujua vyuo gani vinashirikiana ktk program 

husika na modules husika na credits zake, pamoja na kujua kuhusu Interview. Lakini pia 

itakusaidia kujua nchi gani utaanza masomo yako na nchi gani itafata mpaka unamaliza 

Masters yako. Kama ni mvivu wa kusoma maelekezo, itakuwia vigumu kupata scholarship 

hii na nyenginezo. Kumbuka kuwa scholarships ni investment, hivyo zinahitaji muda wako 

ili uweze kupata faida ya investment hii. 

 

 

 

USHAURI: Iwapo una maswali yahusuyo scholarship hii ya Erasmus mundus, tafadhali 

jiunge na group la WhatsApp la “Prospective EMA Tanzania” ambapo wanufaika wa 

scholarship hii wapo na watakusaidia kwa haraka zaidi. Wanufaika wana uzoefu zaidi juu 

ya scholarship hii kuliko muandishi wa muongozo huu. Kiunganishi cha kujiunga na group 

kipo katika ukurasa wa mwisho wa muongozo huu. 

 

 

 

 

 

 

 

 

 

 



NAMNA YA KUANDIKA EMAIL (Professional email)  
Kuna muda itakupasa kuandika email kuuliza mambo ambayo unahitaji ufafanuzi zaidi iwapo 

umepitia katika website husika na hujapata ufafanuzi unaotosheleza. Namna ya kuandika 

email ni muhimu kuzingatia: Andika kichwa cha habari (heading) katika “Subject” na maelezo 

yako katika “Compose”, Anza na salamu, jitambulishe kisha elezea hitajio lako, mfano: 

 

 
 

 

 

 

 

 

 

 

 

 

 

 

 

 

 

 

 

 

 

 

 



Sampuli ya Barua ya Utambulisho kutoka chuoni, (kama bado 

hujamaliza) 

 
Source: Danford’s shared drive: 

https://drive.google.com/drive/folders/1Ek__igdxtDhIxmc__43tlxYfdX1NZLjD (You will 

meet Danford in the Prospective EMA Tanzania group if you join the group-the group link is 

within the last page of this document, he’s among of Erasmus Mundus Scholars)  

   

 

 

 

 

 

 

 

https://drive.google.com/drive/folders/1Ek__igdxtDhIxmc__43tlxYfdX1NZLjD


Sampuli ya Barua ya ngazi ya GPA-Class ranking kutoka chuoni, 

(kama itahitajika) 

 
Source: Danford’s shared drive: 

https://drive.google.com/drive/folders/1Ek__igdxtDhIxmc__43tlxYfdX1NZLjD (You will 

meet Danford in the Prospective EMA Tanzania group if you join the group-the group link is 

within the last page of this document, he’s among of Erasmus Mundus Scholars)  

 

 

 

 

 

 

 

https://drive.google.com/drive/folders/1Ek__igdxtDhIxmc__43tlxYfdX1NZLjD


Sampuli ya Barua ya Motisha. Tafadhali usinakili maelezo haya 

katika barua yako, tumia kukuongoza tu. Iwapo utanakili ndio 

utakuwa umejinyonga mwenyewe. 

 
Source: Danford’s shared drive: 

https://drive.google.com/drive/folders/1Ek__igdxtDhIxmc__43tlxYfdX1NZLjD (You will 

meet Danford in the Prospective EMA Tanzania group if you join the group-the group link is 

within the last page of this document, he’s among of Erasmus Mundus Scholars)  

 

 

 

 

 

 

 

https://drive.google.com/drive/folders/1Ek__igdxtDhIxmc__43tlxYfdX1NZLjD


Sampuli ya Uthibitisho wa makazi.  
Tafadhali tumia muundo huu kumuonesha Mwenyekiti/Sheha wako aidha uandike wewe au 

akuandikie yeye lakini lugha iwe ni Kiingereza. Usisahau kuandika anuani ya eneo lako 

unaloishi. 

 
 

Source: Danford’s shared drive: 

https://drive.google.com/drive/folders/1Ek__igdxtDhIxmc__43tlxYfdX1NZLjD (You will 

meet Danford in the Prospective EMA Tanzania group if you join the group-the group link is 

within the last page of this document, he’s among of Erasmus Mundus Scholars)  

   

 

 

 

 

 

https://drive.google.com/drive/folders/1Ek__igdxtDhIxmc__43tlxYfdX1NZLjD


Sampuli ya barua ya mapendekezo (Recommendation letter).  
Hakikisha recommender wako anaandika barua yake kwa kutumia letterhead ya taasisi 

yake na anaisaini. Tafadhali ongea na uwaombe referees wako mapema na wajulishe kuwa 

unajiandaa kuomba Ufadhili huu na vyuo vya Ulaya. 

 
 

Source: Danford’s shared drive: 

https://drive.google.com/drive/folders/1Ek__igdxtDhIxmc__43tlxYfdX1NZLjD (You will 

meet Danford in the Prospective EMA Tanzania group if you join the group-the group link is 

within the last page of this document, he’s among of Erasmus Mundus Scholars)  

 

 

 

 

 

 

https://drive.google.com/drive/folders/1Ek__igdxtDhIxmc__43tlxYfdX1NZLjD


 

Sampuli ya Wasifu binafsi (CV). 
Tafadhali fuata muundo wa Europass. Tumia kiunganishi hiki kujifunza kuhusu Europass CV 

https://europass.europa.eu/en/create-europass-cv  

 
 

Source: Danford’s shared drive: 

https://drive.google.com/drive/folders/1Ek__igdxtDhIxmc__43tlxYfdX1NZLjD (You will 

meet Danford in the Prospective EMA Tanzania group if you join the group-the group link is 

within the last page of this document, he’s among of Erasmus Mundus Scholars)  

 

 

 

 

 

  

https://europass.europa.eu/en/create-europass-cv
https://drive.google.com/drive/folders/1Ek__igdxtDhIxmc__43tlxYfdX1NZLjD


KWA NINI NIMEANDIKA MUONGOZO HUU? 
Miongoni mwa yaliyonipelekea kuandaa muongozo huu ni pamoja na kuyaenzi maono 

ya viongozi waasisi wa Taifa na misingi ya SUZA (SUZA Core values) kama nilivyonukuu 

hapa chini: 

NUKUU KUTOKA KWA VIONGOZI WAASISI WA TAIFA LA TANZANIA. 

 “Hakuna mtu anayetutaka kuwapenda wengine zaidi ya 

tunavyojipenda wenyewe, lakini kwa baadhi yetu tuliobahatika 

kupata elimu nzuri tunawajibika kuboresha ustawi wa jamii 

tunamoishi, ni sehemu ya kujipenda sisi wenyewe” Hayati Mwl. 

Julius Kambarage Nyerere. 

 

“Jambo moja ni wajibu wetu tukwambieni vijana. Jambo lenyewe 

ni hili, kwamba msidhani kuwa hii Serekali yenu itaendeshwa na 

watu wasiokuwa nyinyi. Ni heshima kubwa kila mwananchi leo 

aliye kijana, aliyesoma mpaka Darasa la nane au kuendelea 

mbele au asiyesoma nia iwe moja ya kujenga nchi…” Hayati 

Sheikh Abeid Amani Karume. 

 

MIONGONI MWA NUKUU 3 KUTOKA KWENYE MISINGI MIKUU 

YA SUZA (SUZA Core Values) 

 Kupenda na kuchochea mabadiliko katika jamii 

(Embrace and drive changes) 

 Kuwa na mtazamo chanya kwa jamii (Good intensions) 

 Kuwa mzalendo kwa taifa. (Patriotism) 

 

 

 

 

 

Lengo kuu la kuandaa muongozo huu pamoja na miongozo mengine ya 

ufadhili, ni kuongeza uelewa kwa watanzania wenzangu juu ya fursa hizi za 

ufadhili. Pia kuongeza idadi ya watanzania wanaoomba na wanaochaguliwa 

katika fadhili hizi.  

 

Pamoja na kuungana na juhudi za watanzania wenzangu waliopata nafasi 

hizi na wanaowasaidia wengine kupata nafasi hizi. 

 

  

 

 



MIONGOZO MENGINE 
Usikose Kufatilia Miongozo Mingine Kama Vile: 

Muongozo wa uombaji wa ufadhili wa Commonwealth PhD Scholarships 

Muongozo wa uombaji wa ufadhili wa Commowealth Shared Scholarships 

Muongozo wa uombaji wa ufadhili wa Chevening 

Muongozo wa uombaji wa ufadhili wa Serekali ya China (CSC type A &B)  

Muongozo wa uombaji wa ufadhili wa Serekali ya Indonesia (KNB) 

Muongozo wa uombaji wa ufadhili wa India (ICCR) 

Muongozo wa uombaji wa ufadhili wa Erusmus Mundus 

Muongozo wa uombaji wa ufadhili wa DAAD scholarships 

Na miongozo mengine kadri nitakavyoweza kuiandaa kulingana na uzoefu niliopata wakati 

naomba fadhili mbalimbali (Fadhili zote tajwa hapo juu niliziomba isipokuwa ICCR). Tafadhali 

tumia kiunganishi hiki https://drive.google.com/drive/folders/1TfyG9g-

YRh1K77ODKIZqd1dNeVXQYBsM?usp=drive_link  ili kuweza kuangalia miongozo mengine ya 

fadhili mbalimbali pindi iwapo tayari. 

 

 

MPAKA KUFIKIA HAPA SINA ZAIDI YA KUKUTAKIA KILA LA KHERI NA MAFANIKIO MEMA. 

NATUMAI MUONGOZO HUU UTAKUFAA NA UTAWAFAA WENGINE.  

AHSANTE. 

Iwapo utakuwa na maswali na utahitaji msaada tafadhali wasiliana nami kupitia: 

mahfoudh.mahfoudh@suza.ac.tz au 0787483930 (Whatsap only) 

Au jiunge na kundi sogozi la Whatssap la “Scholarship for Tanzanians” kupitia kiungo hiki: 

https://chat.whatsapp.com/F1L7kVdNALO7NTcUUZbnXP  

 

Ili kupata msaada wa moja kwa moja kutoka kwa wanufaika wa ufadhili huu wa Erasmus 

Mundus, jiunge na kundi sogozi la Whatssap la “Prospective EMA-Tanzania” kupitia kiungo 

hiki: https://chat.whatsapp.com/B8nlsuxEIM0Inw5Wbi7sQe  

Pia ninakushauri upitie miongozo iliyoandaliwa na watanzania wanufaika wa ufadhili huu 

(Franklin na wenzako Prince na Edwin) pamoja na muongozo ulioandaliwa na wanaijeria 

wanufaika wa ufadhili huu kupitia kiungo hiki:   

https://drive.google.com/drive/folders/10qFsx0C_fjtC8ArwlsrR9c0JeVnPz_4u?usp=sharing  

 

Ni mimi ninayejali mafanikio yako: 

Mahfoudh Mohamed Mahfoudh 

School of Agriculture, State University of Zanzibar. 

 

Ruhusa ya kusambaza kwa kila anayehitaji imetolewa 

